
ఆంధ్రసాహిత్యపరిషత్పత్త్రిక




సంపుటము 11









		
భుగభుగధ్వనులతో నెగసి మిన్నందుచు భూత్కారవయువు ల్పుటము లెగయఁ

గిటకిటచ్ఛబ్దసంకీర్ణంబులై దంతకూటకాటికలు కోలాటమాడఁ

బద్మజాదిసురలెల్ల భయమునొంద, నున్నవాఁ డదె నరసింహుఁ డుగ్రుఁ డగుచు

నతనికతమున నుద్భవం బైనసాధ్య, సంబుఁ దొలఁగించి మముఁ బ్రోవు చంద్రజూట.

	వ.	
అని యిట్లు సురలు నరసింహావిర్భావవృత్తాంతం బెఱింగించిన నాకర్ణించి

పరమేశ్వరుం డిట్లనియె.

	సీ.	
దనుజనాయకులార తథ్యంబు చెప్పెద వీనులు దనియంగ వినఁగవలయుఁ

గార్యసాధ్యము లైనకరన్యకర్మముల్ ఖడ్గసాధ్యంబులు గావు ఖడ్గ

సాధ్యంబు లైనట్టి సకలకర్మంబులు గార్యసాధ్యంబులు గావు తెలియ

నీరెండు నెఱిఁగి యెయ్యెది యెందు కర్హంబు తద్వినియోగంబు దగినకార్య

మందుఁ దలకొల్ప సిద్ధించు నర్థలాభ, మట్లు గావునఁ దత్తఱం బాత్మ నణఁచి

తపము చాలించుఁ డెంతయేనుపమఁ జేసి, పాదుకొల్పెద మీకార్యభాగ మిపుడు.

అని యా కాకోదరకుండలుం డామహోదరదీర్ఘదర్శిదంతఘాటకప్రముఖు లైన

పూర్వబర్హిర్ముఖుల నాదరించి.

	క.	
సురగరుడోరగనరకి, న్నరనానానుతులు చెలఁగ నాగాభరణుం

డరిగెఁ దనవెండికొండకు, గిరిజాకరజలజపత్రకీలికరుఁడై.

	వ.	
ఆసమయంబున.

	సీ.	
భర్గుమైభోగంపుఁ బచ్చడంబులకుఁ గెంజడరంగుచంద్రికచాయ వేయఁ

బండువెన్నెలమ్రుగ్గుపైనిండఁ బేరిన పద్మారిగతి మేనిభసిత మమర

నాకాశగంగామహాకుల్యవలిమలఁబోలెఁ జన్నిదముల పొంక మమరఁ

గరుణాంబుపూర్ణహృత్కములంబుగతిఁ గేలితీర్థకుండిక భానుదీప్తిఁ దెగడ

నక్షమణిభూషణాంకితుం డాదివైష్ణ, వాన్వయవతంస మఖిలవిద్యావిశార

దుండు నారదుఁ డేతెంచె ఖండపరశు, వెండికొండకుఁ గన్నులపండు వగుచు.

	క.	
హరుని గనుంగొని తత్పద, సరసిజయుగమునకు మ్రొక్కి చతురయువతిక్రొ

మ్మురువున నురమునఁ బాయక, మరులుకొనఁగఁజేయు తనదు మహతి న్వీణన్.

	వ.	
ప్రసారితంబులైన తంత్రీముఖములందు సారియలొనరంగూర్చి యందు స్థాయి

సంచార్యారోహావరోహభేదరూపంబుల వాద్యానువాది వివాదసంవాదులు

మొదలైన ద్వావింశతిశ్రుతిమండలసమేతంబులై నంద్యావరజీమూతసుభద్ర

నామకం బైనగ్రామత్రయంబును గలిగి యేకోనవింశతి మూర్ఛనానామ

భేదంబులం బ్రవర్తించు షడ్జర్షభగాంధారమధ్యమపంచమదైవతనిషాదస్వరం

